Addasiad GJenkins

	OEDRAN: Cynradd bl. 3-6, Uwchradd bl.7-9 

	THEMA: William Wilberforce – Ei ymateb i gaethwasiaeth.

	BWRIAD:

	· I edrych ar wrthwynebiad William Wilberforce i gaethwasiaeth.
· I ystyried ymateb Cristnogion i gaethwasiaeth a phob math o orthrymder.   

· I ystyried hiliaeth cyfoes a sut i ymateb iddo.

.

	ADNODDAU:

	· Llun o William Wilberforce (o lyfr neu’r we).

· 6-8 o blant i actio.


	DATBLYGIAD:

	Tri neu bedwar o blant yn eistedd yn dawel ar y llawr. Yn sydyn, criw arall o blant yn cyrraedd yn cario rhaffau/ffyn ac yn ymosod ar y criw cyntaf a’u gwthio o’r ystafell/llwyfan. 

Plentyn arall yn cyrraedd fel mae’r criw cyntaf yn gadael. Yn edrych arnynt, (sgrechian efallai) a sefyll yn edrych wedi ei brawychu. 

Arweinydd: Be sy’ gan hyn i wneud hefo ni? Be sy gan hyn i wneud hefo Prydain 200 mlynedd yn ôl? (saib). 

Caethwasanaeth. Cymryd pobl o’u cartrefi a’u gwerthu nhw am arian. Eu gwahanu o’u teuluoedd a’u gyrru filoedd o filltiroedd i ffwrdd. Mae hyn yn dal i ddigwydd mewn rhai llefydd heddiw, ond 250 o flynyddoedd yn ôl roedd caethwasanaeth yn gyffredin iawn. 

Yr adeg hynny roedd pobl cyfoethog yn gallu prynu pobl, a’u gwneud yn gaethweision, slaves. Nid oedd gan gaethwas hawliau, roedd o neu hi yn eiddo i rywun arall. Dychmygwch bod piau person arall – a bod â’r hawl i fynnu eu bod yn gwneud beth bynnag rydych yn ddymuno! 

Os oeddech yn blino ar un caethwas, roeddech chi’n gallu ei werthu i rywun arall. Roedd rhai pobl yn hoff iawn o gael caethweision ac yn gwneud llawer o arian o brynu a gwerthu pobl, a gwneud i’r caethweision weithio’n galed iawn.

Roedd rhai o’r bobl oedd piau caethweision yn dweud bod y Beibl yn cefnogi eu hawl i wneud fel y mynnent:

D1: 'Nid oes unrhyw adnod yn y Beibl yn gwrthwynebu caethwasiaeth.'
(Gweinidog o’r enw Alexander Campbell)

D2: 'Sefydlwyd caethwasiaeth gan orchymyn Duw.'
(Jefferson Davis, Arlywydd Taleithiau Cydffederal America, taleithiau de America yn ystod y rhyfel cartref).

D3: Roeddent yn defnyddio geiriau Paul o’r Beibl, ‘Chi sy'n gaethweision, byddwch yn gwbl ufudd i'ch meistri daearol (Effesiaid 6:5). (Hanner adnod wedi ei gamddefnyddio oedd hwn.) 

Ond roedd na bobl yn anghytuno. Un ohonynt oedd William Wilberforce. Ganwyd Wilberforce yn Hull dros 240 mlynedd yn ôl. Dechreuodd siarad yn erbyn caethwasiaeth. Roedd ei ddealltwriaeth o’r Beibl yn hollol wahanol i’r hyn rydym wedi glywed. Tynnodd sylw pobl at eiriau Paul oedd yn dweud :-

D1: 'Sdim ots os ydych chi'n Iddew neu’n perthyn i genedl arall, yn gaethwas neu'n ddinesydd rhydd, yn ddyn neu’n wraig – dych chi i gyd fel un teulu sy’n perthyn i’r Meseia Iesu.’ (Galatiaid 3:28) 

Arweinydd: Sylwodd Wilberforce bod Iesu hefyd wedi dweud:

D2: 1"Mae Ysbryd yr Arglwydd arna i.....Mae wedi fy anfon i gyhoeddi fod y rhai sy’n gaeth i gael rhyddid, a’r rhai sy'n cael eu cam-drin i ddianc o afael y gormeswr..’(Luc 4:18). 

Arweinydd: Credodd Wilberforce bod rhaid gwneud rhywbeth i newid y sefyllfa. Cydweithiodd gyda ffrindiau a phobl o grwpiau Cristnogol ac yn 1787  sefydlodd y Mudiad Gwrthgaethwasiaeth (Anti-Slavery Society). Brwydrodd am hanner can mlynedd i roi diwedd ar gaethwasiaeth, nes iddo farw yn 74 oed ym 1833. Cafodd Wilberforce llawer o drafferth oherwydd bod nifer o bobl cyfoethog eisiau cadw popeth heb newid. Ond, ym 1807, pasiwyd deddf gan lywodraeth Prydain i stopio pobl rhag prynu a gwerthu caethweision. Dau fis ar ôl i Wilberforce farw yn 1833 pasiwyd deddf i atal caethwasiaeth ym mhob gwlad a reolwyd gan Brydain. 

Ydy hwn yn stori gyda diwedd hapus? Llwyddodd Wilberforce a’i ffrindiau i newid llawer o bethau, ond mae’r Mudiad Gwrthgaethwasiaeth ei angen mewn gwledydd eraill o hyd.

	
Darlleniad: 1 Corinthiaid 7:21-22
 Wyt ti’n gaethwas? Paid poeni am y peth. Hyd yn oed os ydy'n bosib y byddi di'n rhydd rywbryd, gwna’r defnydd gorau o'r sefyllfa wyt ti ynddi. Er bod rhywun yn gaethwas pan ddaeth i gredu, mae’n berson rhydd yng ngolwg yr Arglwydd!

	
	Meddyliwch am y bobl a’r plant sy’n gweithio’n debyg i gaethweision heddiw. Pobl a phlant sy’n gweithio am nesa peth i ddim mewn adeiladau gwael iawn. Sut y byddech chi’n teimlo yn y fath sefyllfa? Meddyliwch sut y bysech chi yn gallu gwneud y byd yn well lle i eraill. Mae pethau bach yn gallu gwneud gwahaniaeth, fel prynu bwyd a dillad masnach deg er mwyn gwneud yn siŵr bod pobl yn cael arian teg am eu gwaith.

	
CÂN/EMYN:

	
	GWEITHGAREDDAU YCHWANEGOL:

	1. http://www.direct.gov.uk/cy/slavery/DG_065902CY: Yma ceir llawer o wybodaeth yn Gymraeg am gaethwasiaeth. Ceir cyfeiriadau eraill hefyd yn http://www.bbc.co.uk/cymru/crefydd/safle/straeon/pages/caethion.shtml 

2. Mae hanes caethwas o’r enw Venture Smith i’w gael (yn Saesneg) yn www.swarthmore.edu/SocSci/bdorsey1/41docs/26-ven.html.

